
«Қарағанды қаласының 
құрылыс бөлімі» ММ «Шағын 
ауданындағы 8 және 9 қабатты 
тұрғын үйлерге кварталішілік ин-
фрақұрылым салу» Қарағанды қа-
ласының оңтүстік-батысы» түзету 
жұмыс жобасына ықтимал әсер 
ету туралы есеп бойынша қоғам-
дық тыңдау өткізеді.

Тыңдау 12.08.2022 ж. сағат 
16.00-де  Қарағады облысы, Қа-
рағанды қаласы, Н.Назарбаев 
даңғылы, 39 үй мекенжайы бой-
ынша өткізіледі.

Карантиндік шаралар 
күшейген жағдайда, қоғамдық 
тыңдаулар бейнеконференция 
түрiнде өткізілетін болады.

Zoom конференциясына қо-
сылу https://us04web.zoom.us/
j/3208449619?pwd=jPdWJID8KqR_
l1TMVqFqKyTqONXbvg

Конференцияның жеке 
куәлігі:: 320 844 9619

кіру коды: 8dxVkQ
Жобалық құжаттама па-

кетімен Бірыңғай экопорталында 
(БЭП)  https://ecoportal.kz/  және 
ЖАО «Қарағанды облысы табиғи 
ресурстар және табиғат пайда-
лануды реттеу басқармасы» ММ 
сайтында танысуға болады.

Ескертулер мен ұсыныстар 
мына сілтеме бойынша қабыл-
данады: https://ecoportal.kz және 

Қарағанды қаласы, Лобода кө-
шесі 20, тел. 8 (7212) 56-81-66, 
expertiza.upr_krg@mail.ru.

Қосымша ақпарат алуға бо-
латын электрондық мекенжайы 
және телефон нөмірі(-лері): 
didar_8989@mail.ru және тел. 
8 (7212)  42 10 70; 8 716 2 51 53 49

Бастамашы – «Қарағанды қа-
ласының құрылыс бөлімі» ММ 
БСН 060140010714, Қарағанды 
облысы, Қарағанды қаласы, Қа-
зыбек би ауданы Н.Назарбаев 
даңғылы, 39 үй, тел. 8  (7212)  42 
10 70.

Жобаны әзірлеуші «Тюлюба-
ев Н.Ш.» ЖК ЖСН 820907350721, 
Ақмола облысы, Көкшетау қала-
сы, Центральный м/а 54 үй.

Жергілікті атқарушы орган 
жұртшылықтың қоғамдық тыңда-
уларды өткізу туралы ақпаратқа 
қол жеткізуін қамтамасыз етуге 
жауапты – «Қарағанды облы-
сының Табиғи ресурстар және 
табиғат пайдалануды реттеу 
басқармасы» ММ, пошталық ме-
кенжайы: 100000 Қарағанды қ., 
Лобода к-сі 20, электрондық ме-
кен-жайы: expertiza.upr_krg@mail.
ru; тел 8 (7212) 568-166

Хабарландыру фотосы сайт-
та орналастырылатын болады 
https://ecoportal.kz.

ХАБАРЛАНДЫРУ

Академик Е.А.Бөкетов атындағы Қарағанды университетінің 
экономика факультеті түлектерді бакалавриат пен 

магистратураның келесі мамандықтары 
бойынша мамандар даярлайды:

«Экономика», «Менеджмент», «Есеп және аудит», «Қаржы», «Мемлекет-
тік және жергілікті басқару», «Маркетинг және SMM», «Бағалау», «Логистика», 
«Мемлекеттік аудит», «Әлемдік экономика», «Кәсіпкерлік және жобаларды 
басқару», «Бизнес-аналитика және консалтинг» (география + математика), 
«Туризм», «Мейрамхана ісі және қонақ үй бизнесі» (география + шет тілі), 
«HR: экономика және еңбек қауіпсіздігі», «Математикалық экономика,                  
статистика және деректерді талдау» (физика + математика), «IT-кәсіпкерлік 
және цифрлық экономика» (физика + математика) немесе (физика + инфор-
матика), Грантқа түсу үшін – ҚарУ коды – 031; тел: 8(7212) 35-64-05, https://
buketov.edu.kz/, priemka@ksu.kz. Мемлекеттік лицензия: АБ№0137749

 «MZ  202» -туры: Корея, США, Канада, ОАЭ, Турция, 
Египет, Круизы, Сочи, Ташкент, Иссык-Куль, Баян-Аул, 
Хадж на Умра

– Лечение: Корея, Турция
– работа и учеба: Корея, США, Канада, Израиль, ОАЭ
– Стажировка на круизных судах
– Набор Бортпроводников Катар и ОАЭ
– Визы, Внж +77758443000

№394

16 мамырда Жамбыл атындағы мамандандырылған мектеп-ин-
тернатында түлектерді аттестат тапсыру рәсімі өтті. 

Білім ошақтарында

Арманмен алысқа аттанды

Аттестат тапсыру рәсімін мек-
теп директоры, «Ыбырай Алтынса-
рин» төсбелгісінің иегері – Бектөре 
Қисықұлы құттықтау сөз сөйлеп, 
салтанатты жиынды ашып берді. 
Өз сөзінде түлектердің толағай           
табыстарын атай келе, оларға ақ 
жол тіледі. 

Балаларын құттықтауға келген 
ата-аналардың қарасы қалың. Со-
нымен қоса, өзінің ізгі тілектерін 
білдіруге мектеп ақсақалдары да 
келді. Жаңа өмірге қадам басқа-
лы отырған түлектерге: «Үлкен 

өмірге қанат қағып барасыңдар, 
қанаттарың талмасын, биіктерге 
шарықтаңдар. Жоғары оқу орнына 
түсіп, студенттік дәуірді қызықты 
өткізіп, абыроймен бітірулеріңді 
Алла нәсіп етсін», – деп ақжарма 
тілегін жеткізді Теміржан ақсақал.

Аттестат беру рәсімі түлек-
тердің:

«Ойша ұзатып өткен жылдар 
                                         тізбегін,
Еске аламын май шуақ пен күз 
                                           желін.

Қайырған бір, шаттанған 
                                бір шағымда,
Мен өзіңді, тек өзіңді іздедім», 

деген сөзімен аяқталды. Түлектер 
алтын ұя мектебімен қимай 
қоштасты. Енді оларды қызығы 
мен шыжығы мол өмір күтіп 
тұр. Түлектер арманмен алысқа 
аттанады. 

Құрметті, мектеп бітіруші түлек-
тер, сіздерге алда келе жатқан Ұлт-
тық бірыңғай тестілеуден сүрінбей 
өтіп, қалаған жоғары оқу орнына 
түсулеріңізге тілектеспін. Жаңа 
өмірге басқан алғашқы қадамда-
рыңыз құтты да қайырлы болғай. 

Аружан БӨКЕНОВА.

«Ұлттық Ұлан» сарбаздары жол апатына 
түскен адамды өлім аузынан алып қалды. Гвар-
дияшылар жол шетінде аударылып жатқан 
көліктің ішінен жүргізушіні алып шығып, дереу 
ауруханаға жеткізген.

13 маусым күні сағат 17.30 шамасында Қараған-
дыдан Жезқазған бағытында бара жатқан «Ұлттық 
Ұлан» жауынгерлерінің колоннасы жолдың шетіне 
шығып кеткен көлікті байқаған. Апатқа ұшыраған 
ер адамның бақытына орай колоннадағы сарбаздар 
арасында медицина мамандары болған. Олар оқиға 
орнына тоқтап, бірден зардап шеккендерге көмек 
көрсетуге кіріскен.

«Колонна бойымен келе жатқан едік, кенет 
жолдың 530 шақырымы маңында жолдан шығып, 
шұңқырға түсіп кеткен көлікті байқап, ойланбастан 
тоқтадық. Колоннадан тез бөлініп, алғашқы көмек 
көрсетуге кірістік», – дейді 5451 әскери бөлімінің 
фельдшері Айдархан Жұмамұратов.

«Ұлттық Ұлан» әскери қызметшілері – сержант Ай-
дархан Жұмамұратов, кіші сержант Марат Хұдайбер-
диев, қатардағы жауынгер Аманжол Орынбасардың 
жедел іс-қимылының арқасында апатқа ұшыраған 
азаматқа алғашқы медициналық көмек көрсетіліп, ол 
дер кезінде Жезқазған қалалық ауруханасына жет-
кізілген.

Өз тілшімізден.

Сарбаздар көмек көрсетті
Бүгінгінің батырлары

Бұқар жырау ауданының 
Соқыр ауылында жолдар жөн-
делді. Үш шақырымды орташа 
жөндеуге жергілікті бюджет-
тен қаражат бөлінген. 

«Мир дорог» ЖШС мерді-
герлік компаниясы өткен аптада 
асфальт төсеу мен жолақтарын 

Жол жөнделді
Жағымды хабар

белгілеуді аяқтады.
«Жол мәселесін көп жылдан 

бері қозғап келеміз. Биыл біз жол-
дың жөнделгенін көріп, қуанып 
отырмыз. Енді жол жүру барлығы-
на ыңғайлы. Бұрын асфальт тек 

ауылға кіреберісте болатын. Қазір 
оны ішкі көшелерге де төседі», – 
деді жергілікті тұрғындар.

Ауылда барлығы 300-ден астам 
адам тұрады. Елді мекенде мектеп 
және дәрігерлік амбулатория бар. 

Жақын арада мұнда шағын футбол 
алаңын салу жоспарлануда. Жұмы-
стар басталып та кеткен.

Өз тілшімізден.

Қарағанды қаласының коммуналдық ша-
руашылығы, жолаушылар көлігі және авто-
мобиль жолдары бөлімінің хабарлауынша, 
«Турист» аялдамасының орны өзгерді. 

Хабарламада айтылғандай, Бөкетов көшесі 
бойында орналасқан «Турист» аялдамасының 
орны «Норма» супермаркетіне қарай жақын-
датылды. «Мұндай шара Қарағанды қаласының 
әкімшілік полициясы бөлімінің ұйғарымымен 
жол қозғалысының қауіпсіздігін сақтау мақса-
тында жасалып отыр», – деп хабарлайды қала 
әкімдігі. 

Аталған аялдама бойынша №№07, 011, 7, 16, 
19, 29, 45, 56  автобустары жүреді.

Өз тілшімізден. 

«Турист» ауысып кетті

Бәрекелді!

Теміртаулық «Нестандартная» көңілді тапқырлар командасы 
Ресейде өткен «Сібір» КВН лигасы халықаралық одағының ширек 
финалында күміс жүлдегер атанды. 

Жерлестерде – 
күміс жүлде
Гүлнұр СЕРІКЖАНҚЫЗЫ,
«Ortalyq Qazaqstan»

– Біз Омбы жігіттерімен бір 
толқында болдық. Әрбір са-
тыға өткенде бірде оларды ба-
сып озып, бірде қалып отырдық. 
Нәтижесінде, ІІ орынды иелендік. 
Барлық командалардың дайын-
дығы жоғары деңгейде болды.

Байқаулар көп болды және 

олардың барлығы командалар-
дың әлеуетін ашуға мүмкіндік 
берді. Мұнда, тұрмыстық мәселе-
лерден бастап, саяси тақырыпқа 
дейінгі тақырыптар қамтылды, – 
дейді команда капитаны Ерқанат 
Меней.

Жайдарманшылар үш адам-

Электрондық пошта:  Электрондық пошта:  
ortalyk.kz@gmail.comortalyk.kz@gmail.com Электрондық пошта:  ortalyk.kаz@mail.ruЭлектрондық пошта:  ortalyk.kаz@mail.ru

нан құралған топпен сапарға ат-
танды. Команда капитанынан басқа 
тәжірибелі әзілкеш Данил Койсин 
және жас жайдарманшы Арайлым 
Тілеубек өнер көрсетті.Қазір ко-
манда жартылай финалдық ойынға 
белсенді дайындалуда.

Сібір лигасы – жоғары деңгейде 
ұйымдастырылатын лига. Ресейлік 
қарсыластарын басып озған жер-
лестер финалға өтетін болса, онда 
Сочи халықаралық фестивалінде 
телевизиялық лигаға қатысу мүм-
кіндігіне ие болады.


